
Gou Baez Daih'it Naengh Dungceh Baeyouz

[IGveigangj Si Cinzdangz Gih Mungzgungh Cin Gauhean Siujyoz ngeih (2) ban Veiz Yihhanga/=5 fftfi

Gou miz aen siengjfap iq ndeu,
couh dwg naengh dungceh bae
youzlangh.

Seizneix, aen simnyienh gou yaek
ndaej baenz la! Daxboh ngoenzcog
daiq gou naengh dungceh bae
Nanzningz youz. Haemhneix, gou ninz
youq gwnz mbonq fan bae fan dauq
cungj mbouj ndaek, aenvih
gikdoengh lai la! Gou muengh ha
muengh, mbwn dauqdaej rongh lo.

Gou caeuq daxboh gip ndei
doenghyiengh, gwn ngaizhaet sat le
couh daeuj daengz Gveigangj Si
Hojcehcan. Daxboh son gou aeu sinh—
fwnewng cat gaj, doeng gvaq daih—
it aen gvan lo. Caen saenzgeiz ha!

ninz

Dou daeuj daengz daihngeih aen
gvangaj angenj. Boux  daxheiz
ndeu gaem aen doxgaiq lumj

mbaenqfaex nei youq gwnz ndang gou
baet bae baet dauq, yawjyawj gwnz
ndang gou miz mbouj miz doxgaiq
yungyiemj.  Gou  caeuq  daxboh
swnhleih doenggvaq angenj, daeuj
daengz  dinghung ngeih laeuz caj
ci. Dingcajei  caen  gvangqlangh,
cungqgyang dwg cieng eij baenz baiz
baenz baiz hawj bouxhek naengh caj
ci, seiglengq lij miz haujlai diemq gai
gijgwn.

Dou caj yaep ndeu, genj biuq
seizgan daengz lo. Gou caeuq daxboh
gaem sinhfwnewng cat gaj haeuj
camhdaiz bae. Dou ndwn youq rog di-
byauhsen baizdoih caj ci. Gou muengh
diuz loh diet dungceh yaek gvaqdaeuj

haenx, geizheih dwk siengj: “Dungceh
dwg baenzlawz buet ne? De rox mbouj
rox yiengj lahbah ne?” Seizneix, song
sing lingz raezrangrang yiengj hwnj,
gou muengh gizgyae, dungceh daeuj
la! Dungceh raezrangrang haenx youq

gwnz  diuz  lohdiet  bonghfafa |
gvaqdaeuj, couh lumj duz lungzhau
ndangrengz  coekewt!  “Lungzhau”

menhmenh dingz roengzdaeuj lo, gou
caeuq daxboh dieb hwnj “lungzhau”,
hawj de doz dou bae gizdieg youzlangh

Nanzningz.
Youq gwnz loh, dungceh L
ginggvaq bya sang  doenghnaz,

funggingj rog ci youq danggnaj mbin £
gvaq, sojmiz gingjsaek lij caengz ndaej *

gib yawj cingcuj ne! Dungceh buet

ndaej caen vaiq ha, roxnyinh
ngamgngamq naengh ndei, couh
daengz  Nanzningz lo. Dou byaij

roengz dungceh, daeuj daengz camh
didez. Gou hix dwg baez daih’ it
naengh didez, caen dwg gikdoengh

raixcaix!  Didez couh lumj duz
lungzraez boemx youq laj nambh.
Gou caeuq daxboh naengh hwnj

“lungzraez” bae Nanzningz Dung-

vuzyenz lo.

Banringz, gou caeuq daxboh
daeuj daengz Nanzningz  Dung-
vuzyenz, gou yawjraen duzciengh
gukhau. haijdwnz. duzmui. duzngwz.
duzgaeng-+++-

Bancaeuz, dou youzlangh sat

lo, dou youh naengh hwnj dungceh,
anggvauvau dwk daugma lo. Baez—

AVeiz Yihhatig; youq ungvuzyenz yawj denghduz

(lauxsae son raiz hawj doz)

laeng, gou siengj naengh dungceh bae
Bwzgingh Denh’ anhmwnz yawjyaw;j!

Danghnaeuz Gou Dwg Raemxrij

Gou ngoenzngoenz ngiengxyawj
benq mbwn sang haenx, seighenz
cungj dwg ndoengfaex. Ngoenzneix,
gou yaek deuz gizneix bae, bae
yawjyaw]j gingjsaek baihrog.

Gou daj gwnzbya buet daengz
dinbya, daeuj daengz dieg seng ndeu,
gizhaenx miz haujlai  doengzdoih.
“Ba” mbouj rox dwg gijmaz buet haeuj
ndang gou. Gou ngaem gyaeuj yawj,
yienzlaiz dwg gyoengq bya iq ndeu,
gyoengqde duz riengz duz yawjdaeu]
lumj saihoengz. Gyoengqde mwngz
yawjyawj gou, gou yawjyaw] mwngz,
ngeizvaeg cam: “Gou baenzlawz mbouj
raen mwngz gvaq?  Gou naihsim gej
naeuz: “Gou daj dingjbya baihhaenx
euhcaeg buet roengzdaeuj.”

Gyoengqde yawj daeuj yaek
mbouj saenq, ndaw sim haengjdingh
siengj: Daj bya sang haenx buet
roengzdaeuj, senq hawq lo, baenzlawz
lij ndei baenzneix ne?

Gyoengqg bya iq dingq gou
gejnaeuz gvaqlaeng yienznaeuz lij miz
di mbouj saenq, hoeng hix gig vaiq
ciepsouh gou lo. Gyoengqde caeuq gou
naeuz, gizneix dwg gunghyenz, vunzlai
ciengzseiz youq gizneix byaijyouz.
guhcaemz , lienhndang. Sawqmwh, miz
doxgaiq doek haeuj da gou, gou yaep—

ndaej

yaep lwgda cij
yienzlaiz dwg mbaw faex ndeu daj
gwnz gofaex hung doek roengzdaeuj.

yawj saw,

Gou coengzlaiz mbouj raen gvaq
gofaex lawz hung baenzneix daegbied
baenzneix, mbaw de lumj noegbyoem
dahsau raeznangnang, gou iet fwngz
couh gaem ndaej. Gofaex hung
riunyumj cam gou: ‘Baenzlawz mbouj
raen mwngz gvaq ne?” Gou naj loh riu
naeuz: “Gou ngamq daengz gizneix.”
Cam bya iq le, gou cij rox gode dwg
goengfaexliux, de dwg goliux bi-
ndwen ceiq geq haenx.

Daengz gyanghaemh, gou cunjbei
daugbae lo. Goengfaexliux naeuz
hawj gou: “ Nyez ha, gyanghaemh
giz dou gyaeundei raixcaix, yawj le
caiq daugbae ba!” Sing vah de
ngamq dingz, gou couh dinggnyi
vunzlai gangjvah cijcij cetcet. Miz
vunz hai le yinhyoz, youq gvangjcangz
diug foux; miz vunz youq henz
goengfaexliux  byaijbyaij  youzyouz;
lwgnyez caemh youq guhcaemz, yaep
ndeu buet daengz gizneix, yaep ndeu
buet daengz gizhaenx, youq gwnz
mbaek diuq hwnj diuq roengz lumj

duzdoq iq. Henz daemz, lij miz
gyoengq lwgnyez ndeu cingq aeu
soujgih rongh raemx, yungh re iq gaeb
bya. Ndawde miz lwg sau iq ndeu
seighenz humx rim vunz, yawj daeuj
de dinfwngz gig ndei. De cingq
ciensim cimyawj gwnz raemx, lwgnyez
youq henz ndang de caenx bae caenx
dauq. Sawqmwh, de mbouj rox ngaiz
byawz caenx laemx lo, gou siengj bang
de hoeng mbouj rox baenzlawz guh.
Caeklaiq miz dah sau iq ndeu gibseiz
gaem ndaej de, gou cij sim mbaeu
roengzdaeuj.

Gvaq ndaej yaep ndeu, boux
riengz  boux baema ranz lo,
ndaw gunghyenz ciemhciemh caemrwg
roengzdaeuj,  ndaundeiq  ciencien
fanhfanh  lumj ninz youq ndaw
raemxrij.

Youq  gunghyenz  youzlangh
ngoenz ndeu, gou cij rox, yienzlaiz
seiqgyaiq baihrog gyaeundei baenz—
neix, geizheih baenzneix, ndeigyaez
baenzneix. Daj ngoenzhaenx daeuj,
gou moix singhgiz cungj daj gwnzbya
guhcaeg buet roengzdaeuj, bae damqra
seiqgyaiq baihrog, caen dwg angq-
yangz mbouj naiq ha!

(Fan Yuiyaj raiz /Lij
Yanghlenz hoiz)



